adVYH

C1 mailako idazlan-proposamenak

Aukeratu proposatzen diren bi gai hauetatik bat:

1. gaia: Hemengoa ekoiztu eta
kontsumitu.

(Nahi baduzu, hemen duzu gaiarekin lotutako
bideo bat)

Egoera:

Duela gutxi jakin duzu zure udalak Euskal
Herrian ekoiztutako produktuak kontsumitzeko
kanpaina abiatu duela eta horri begira hainbat
ekintza antolatuko dituela. Ekologiaren eta
ekonomiaren ikuspegitik beharrezkoa ikusten
duzu Euskal Herrian bertan ekoiztutako
produktuak kontsumitzea. Gainera,
osasunaren eta kalitatearen alde egiteko
irtenbiderik egokiena hori dela uste duzu.

Eginkizuna:

Idatzi artikulua zure herriko aldizkarian
argitaratzeko. Bertan adierazi zer pentsatzen
duzun udalaren kanpainari buruz, eta, azaldu
bertako eta garaiko produktuen alde egiteko
dauden arrazoiak. Azkenik, proposatu
kontsumitzaileok zer egin dezakegun hemengo
produktuen alde egiteko.

Guk idatzitako eredua ikusteko, hona jo.

2. gaia: Mugikorrak eta adin
txikikoak.

(Nahi baduzu, hemen duzu gaiarekin lotutako audio
bat)

Egoera:

Aurtengo ikasturtetik aurrera, zure seme-alaben
ikastetxean zenbait eduki lantzeko mugikorra edo
tableta eramatea beharrezkoa izango dela jakin
duzu. 5. mailakoek ere beharrezkoa izango omen
dute tableta edo mugikorra eramatea zenbait
klasetan. Zu ez zaude horrekin ados, adin txikikoek
zenbait teknologia erabiltzea arriskutsua ikusten
baituzu.

Gaiarekin oso kezkatuta zaude.

Eginkizuna:

Ikastetxeko gurasoen elkarteko arduradunaren
izenean, idatzi gutuna ikastetxeko zuzendariari,
hartu duten erabakiarekin zure desadostasuna eta
kezka agertzeko. Azaldu zure kezkaren arrazoiak
eta baita umetatik horrelako teknologiak erabiltzean
zer nolako arriskuak sor daitezkeen eta zer egin
beharko genukeen arrisku horietatik babesteko.

Guk idatzitako eredua ikusteko, hona jo.

